
        Bosna i Hercegovina

Federacija Bosne i Hercegovine

     KANTON SARAJEVO

       OPĆINA HADŽIĆI

          Općinsko vijeće

Na osnovu člana 8. Zakona o principima lokalne samouprave FBiH ( Sl. Novine FBiH broj 49/06 i 51/09 ), u vezi sa članom 13. istog Zakona, člana 24. Statuta Općine Hadžići ( Sl. Novine Kantona Sarajevo broj 15/09, 17/12, 10/13, 14/13-ispravka, 11/18 i 1/20 ) i člana 89. Poslovnika Općinskog vijeća Općine Hadžići ( Službene novine Kantona Sarajevo broj 7/18 - Prečišćeni tekst ), Općinsko vijeće Općine Hadžići, na 11. redovnoj sjednici održanoj dana 30.12.2021. godine, donosi:
















- Nacrt -
ODLUKU
o poslovnim djelatnostima na području Općine Hadžići



I. OPĆE ODREDBE 


Član 1. 
(Predmet)
Ovom Odlukom propisuju se vrste poslovnih djelatnosti koje se mogu obavljati u određenim ulicama i naseljenim mjestima, obavljanje djelatnosti u poslovnim prostorima koji se nalaze u sklopu stambeno poslovne zgrade-zgradama kolektivnog stanovanja i druga pitanja vezana za obavljanje poslovnih djelatnosti na području općine Hadžići ( u daljem tekstu Općina ).
Gramatički izrazi upotrijebljeni u ovoj Odluci za naznačavanje ženskog ili muškog spola podrazumijevaju oba spola. 
Član 2.
(Definicija poslovne djelatnosti)
Poslovnim djelatnostima u smislu ove Odluke smatraju se djelatnosti fizičkih i pravnih lica, državnih organa i organizacija, političkih stranaka, udruženja građana i drugih subjekata koji svoju djelatnost obavljaju na temelju odobrenja izdatih od nadležnih organa.

Član 3.

(Uslovi za obavljanje poslovnih djelatnosti)
Raspored obavljanja poslovnih djelatnosti u poslovnim prostorijama se vrši radi sprečavanja štetnih utjecaja koji nastaju obavljanjem određene djelatnosti, radi zaštite zdravlja, zaštite od požara, zaštite graditeljskog ili prirodnog nasljeđa.

U poslovnim prostorijama mogu se obavljati djelatnosti koje ne izazivaju buku, vibracije, štetna isparavanja, ne zagađuju zrak i nisu u suprotnosti sa propisanim normativima i ekološkim standardima.

Poslovne djelatnosti mogu se obavljati u poslovnim prostorijama u skladu sa ovom Odlukom pod uslovom da nadležni organ svojim aktom, zavisno od vrste djelatnosti i propisanih normativa utvrdi da su propisani uslovi u pogledu opremljenosti, zaštite na radu, unapređenja životne okoline, sanitarno higijenski uslovi propisani Zakonom o zaštiti od buke, Zakonom o kvalitetu zraka kao i drugi zakonom propisani uslovi, zavisno od vrste djelatnosti.

Ispunjavanje uslova iz prethodnog stava utvrđuje se na način propisan posebnim zakonima za obavljanje određenih djelatnosti.
Član 4. 
( Nadzor nad obavljanjem poslovnih djelatnosti)
Evidenciju, nadzor, administrativno - pravne, tehničke i sve druge poslove, vezane za raspored poslovnih djelatnosti po kategorijama ulica iz ove Odluke, vrši Služba za privredu, finasije i inspekcijski nadzor  Općine Hadžići. 
II. RASPORED POSLOVNIH DJELATNOSTI
Član 5.

(Vrste poslovnih djelatnosti koje se mogu obavljati u zonama kolektivnog stanovanja)
U poslovnim prostorijama koje se nalaze u zonama kolektivnog stanovanja gdje preovladavaju visoki stambeni objekti – višekatnice i drugi stambeni objekti kolektivnog stanovanja, na području naseljenih mjesta: Hadžići ( Hadželi, Džamijska, Zlatnih ljiljana, 6. mart, Igmanski put, Igmanska, Igmanska I, 5. april, 27. juli ), Žunovnica ( Rije, Žunovačka, Žunovačka I, Stara pruga), Donji Hadžići ( Donji Hadžići, Donji Hadžići-iza pruge, Hrnjići, Patriotske lige), Garovci ( Industrijska, Garovci, Industrijska zona Garovci ), Kućice ( Kućice I, Kućice II, Novo naselje, Novo naselje I, Novo naselje II ), Pazarić ( Bjelašnička, 9. maj, Šavnička, Željeznička, Omladinska, Tarčin ( 9. brdske brigade, 27. juli, Civilnih žrtava rata, Tarčin) mogu se obavljati sljedeće djelatnosti:
- finansijske djelatnosti i djelatnosti osiguranja, poslovanje nekretninama, stručne, naučne i tehničke djelatnosti, kancelarijske administrativne i pomoćne djelatnosti, poslovne pomoćne uslužne djelatnosti d.n, informacije i komunikacije, stručne, djelatnosti obrazovanja, djelatnosti zdravstvene i socijalne zaštite, kreativne, umjetničke i zabavne djelatnosti i ostale uslužne djelatnosti.
- proizvodnja hljeba, peciva, dvopeka, keksa, trajnih peciva i kolača, proizvodnja pletenih i heklanih tkanina (ručnim radom), krojačka, obućarska, grafička i knjigovezačka, gipsomodelar (ručnim radom), urar, proizvodnja satova finomehaničar, optičarska, zlatarska i zlatarsko filigranska, graverska, proizvodnja bižuterije, proizvodnja predmeta od tekstila, drveta, plastike i drugih materijala (ručnim radom), krznarska, tašnarska, organizovanje zabavnih igara, fotografska, popravak komunikacijske opreme, popravak elektroničkih uređaja za široku potrošnju, popravak aparata za domaćinstvo te opreme za kuću i vrt, popravak namještaja i pokućstva (tapetar - dekorater), popravak ostalih predmeta za ličnu upotrebu i domaćinstvo (popravak bicikala, izrada ključeva, plastificiranje vizit kartica i sl.), popravak aparata za domaćinstvo, te opreme za kuću i vrt, popravak elektroničkih uređaja za široku potrošnju, sve djelatnosti koje se mogu obavljati kao domaća radinost, frizerski i drugi tretmani za uljepšavanje, i djelatnosti za njegu i održavanje tijela i ostale lične uslužne djelatnosti.
- trgovina na malo hranom, pićima i duhanskim proizvodima, voćem, povrćem, mesom i mesnim proizvodima, ribama, morskim plodovima, hljebom, kolačima, slatkišima, alkoholnim i bezalkoholnim pićima (ne za konzumiranje na "licu mjesta"), mlijekom i mliječnim proizvodima, ostala trgovina na malo prehrambenim proizvodima d.n, trgovina na malo motornim gorivima (izuzev plinom u bocama za domaćinstvo), dijelovima i priborom za motorna vozila, informacijsko komunikacijskom opremom, ostalom opremom za domaćinstvo, trgovina električnim aparatima za domaćinstvo, radio i TV uređaja,  

- proizvodima za kulturu i rekreaciju, ostalom robom (odjeća, obuća, proizvodi od kože), farmaceutski proizvodi - apoteke, trgovina medicinskim preparatima, ortopedskim pomagalima, kozmetičkim i toaletnim proizvodima, cvijećem, sadnicama, sjemenjem, kućni ljubimci, trgovina hranom za kućne ljubimce, satovi, nakit, trgovina na malo namještajem (kataloška prodaja), ostala trgovina na malo novom i rabljenom robom (osim rabljenim motornim vozilima).

- trgovina na veliko za vlastiti račun ili uz naknadu ili na osnovu ugovora (posredovanje), a odnosi se na trgovinu na veliko na domaćem tržištu, međunarodna trgovina na veliko - uvoz /izvoz (kancelarijsko poslovanje)

- ugostiteljska djelatnost iz skupine "restorani" i skupine "barovi" i skupine "hoteli"
Član 6.
(Vrste poslovnih djelatnosti koje se mogu obavljati u ostalim poslovnim prostorijama u ulicama koje nisu obuhvaćene članom 5. Odluke a pripadaju istim naseljenim mjestima)
U individualnim, slobodnostojećim poslovnim prostorijama i poslovnim prostorijama koji se nalaze u sklopu individualno stambeno poslovnog objekta, a koji se nalaze u ulicama koje nisu pomenute u članu 5. Odluke a pripadaju naseljenim mjestima Hadžići, Žunovnica, Donji Hjadžići, Garovci, Kućice, Pazarić i Tarčin, mogu se obavljati pored djelatnosti navedenih u članu 4. Odluke i:

- proizvodnja ostale građevinske stolarije i elemenata, proizvodnja namještaja za poslovne prostore i kuhinjskog namještaja (stolar); proizvodnja uredskog materijala od papira, proizvodnja ploča, listova, cijevi i profila od plastičnih masa, proizvodnja ambalaže od plastičnih masa,bravarska djelatnost (proizvodnja katanaca, brava, ključeva, okova i dr. proizvodnja metalnih vrata i prozora, okvira za vrata i prozore, kapaka, kapija i sl.); mehaničar telekomunikacijske opreme; proizvodnja električne opreme za rasvjetu; održavanje i popravak motornih vozila (automehaničar, autoelektričar, autolimar,autolakirer, vulkanizer).

- djelatnosti iz prethodnog stava ovog člana mogu se obavljati pod uslovom da ne ugrožavaju prirodnu sredinu i okoliš, da ne remete korištenje susjednih objekata i sadržaja i da se obavljaju u skladu sa važećim propisima u odnosu na djelatnosti koje se u njima vrše.

Član 7.
(Poslovne djelatnosti koje se mogu obavljati u stambeno poslovnim zgradama - zgradama kolektivnog stanovanja)
U poslovnim prostorijama koje se nalaze u stambeno poslovnim zgradama - zgrade kolektivnog stanovanja, mogu se obavljati sve djelatnosti iz člana 5. Odluke izuzev:

- trgovina na veliko (osim usluga posredovanja odnosno administrativno kancelarijskog poslovanja), trgovina na malo željeznom robom i građevinskim materijalom (cigla, gips, kreč i sl.), trgovina na malo (gorivom, motornim uljima i sl.), trgovina na malo kućnim ljubimcima

- proizvodne djelatnosti (osim proizvodnje predmeta domaće radinosti - samo ručnim radom).

- održavanje, pranje i popravak motornih vozila (automehaničar, autoelektričar, autolimar, autolakirer, vulkanizer); kamenorezački radovi, izrade i opravke raznovrsnih metalnih proizvoda bravarska, limarska, kovačka, livačka, mašinobravarska, mehaničarska, metalobrusačka, stolarska, elektromehaničarska, hemijska čistionica i praonica veša (osim kad je u potpunosti riješen sistem ventilacije), pržionica kafe, djelatnosti obavljanja i skladištenja sredstava za vršenje preventivne dezinfekcije, dezinsekcije i deratizacije.

- ugostiteljske djelatnosti iz skupine "barovi" - noćni klub, noćni bar, disko klub i disko bar.
Član 8. 
(Uslovi obavljanja ugostiteljske djelatnosti i djelatnosti proizvodnje hljeba, peciva kolača i sl. u stambeno poslovnim zgradama, zgradama kolektivnog stanovanja)

Ugostiteljska djelatnost iz skupine "restorani" i djelatnosti proizvodnje hljeba, peciva i kolača, može se obavljati samo ako se kod proizvodnje i pripreme jela koriste energenti - električna energija i plin uz uslov izrade potrebnih ventilacionih sistema prema normativima i mišljenjima ovlašćenih lica.

Organ koji odobrava obavljanje djelatnosti, ukoliko ocijeni da je neophodno, može tražiti saglasnost stanara zgrade /ulaza, onih koji mogu biti izloženi direktnom utjecaju produkta djelatnosti.

Dokaz o ispunjavanju uslova za obavljanje djelatnosti, potrebno je pribaviti Protokol o funkcionalnosti odsisnog dimovodnog kanala koji izdaje ovlaštena firma, stručno mišljenje zaštite od buke, Zapisnik o primjenjenosti mjera zaštite od požara i protokol o pregledu i ispitivanju elektroinstalacija.

Član 9. 
 (Poslovne djelatnosti koje se mogu obavljati u poslovnim prostorijama koje se nalaze u ulicama koje pripadaju ostalim naseljenim mjestima)
U individualnim i stambeno poslovnim prostorijama koje se nalaze u ulicama, koje pripadaju naseljenim mjestima koja nisu obuhvaćena članom 5. i 6. Odluke, mogu se obavljati pored djelatnosti iz člana 5. i 6. Odluke i djelatnosti:

proizvodnja namještaja, muzičkih instrumenata, sportske opreme, igara i igračaka, medicinskih i stomatoloških instrumenata, prerađivačka industrija, (metli, četaka i sl), popravak proizvoda od metala, mašina i opreme, prerada i konzerviranje mesa i mesa peradi, proizvodnja mlijeka i mliječnih proizvoda, proizvodnja sladoleda i drugih smrznutih smjesa, proizvodnja mlinskih proizvoda, proizvodnja tekstila (predioničar, tkalac, pletač, vezilja, krojač,) proizvodnja obuće, proizvodnja ambalaže od drva (drvoobrađivač, drvogalanterist), proizvodnja uredskog materijala od papira, štampanje i umnožavanje snimljenih zapisa, proizvodnja proizvoda od gume i plastičnih masa, proizvodnja ostalih nemetalnih mineralnih proizvoda, proizvodnja gotovih metalnih proizvoda, osim mašina i opreme (metalnih konstrukcija, vrata, prozora, kovač, mašinska obrada metala (struganje, glodanje, savijanje, sječenje, probadanje), alatničar, bravar, proizvodnja proizvoda od žice, lanaca i opruge, limar, servisiranje elektronskih mašina i opreme, servisiranje električnih mašina i opreme, popravak ostale opreme, ostale uslužne djelatnosti.

Trgovina na veliko žitaricama, sjemenjem, hranom za životinje, cvijećem, sadnicama, hranom, pićima i duhanskim proizvodima, voćem povrćem, mlijekom i mliječnim proizvodima, šećerom čokoladom i slatkišima, kafom, čajem, kakaom i začinima i dr. prehrambenim proizvodima, trgovina na veliko proizvodima za domaćinstvo, informacijsko komunikacijskom opremom, ostalim mašinama, opremom i priborom.

Djelatnosti iz stava 2. i 3. ovog člana mogu se obavljati pod uslovom da ne ugrožavaju prirodnu sredinu i okoliš, da ne remete korištenje susjednih objekata i sadržaja i da se vrše u poslovnim prostorijama izgrađenim u skladu sa važećim propisima u odnosu na djelatnosti koje se u njima vrše.

U poslovnim prostorijama koje se nalaze u zgradama kolektivnog stanovanja, primjenjuju se odredbe člana 7. i 8. Odluke.
Član 10.

(Poslovne djelatnosti koje se mogu obavljati u ulicama koje pripadaju područjima industrijskih zona)
U poslovnim prostorijama koje se nalaze na području industrijskih zona, mogu se obavljati sve djelatnosti koje ne ugrožavaju prirodnu sredinu i okoliš, koje ne remete korištenje susjednih objekata i sadržaja i koje se vrše u objektima izgrađenim u skladu sa važećim propisima u odnosu na djelatnosti koje se u njima vrše.

Ukoliko organ koji izdaje saglasnost ocijeni potrebnim, može tražiti od nadležne općinske službe stručno mišljenje o mogućnosti obavljanja djelatnosti shodno važećoj prostorno planskoj dokumentaciji vezano za bližu namjenu objekta.

Ako organ koji izdaje saglasnost ne može na osnovu priložene dokumentacije utvrditi identifikaciju poslovne prostorije, odnosno poslovnog objekta, privredne zgrade, zgrade i sl., tražiće mišljenje i tumačenje od nadležne općinske službe da se utvrdi pripadnost industrijskoj zoni i mogućnost obavljanja djelatnosti u skladu sa važećom prostorno planskom dokumentacijom.

Za obavljanje proizvodnih djelatnosti i djelatnosti čiji rad proizvodi buku i štetni utjecaj na okolinu, potrebno je pribaviti i okolinsku dozvolu od nadležnih kantonalnih i federalnih organa uprave.
Član 11.

(Vrste poslovnih djelatnosti prema lokacijskom položaju poslovnih prostorija)
Poslovne prostorije na području Općine Hadžići, u stambenim i stambeno poslovnim zgradama kolektivnog stanovanja koje se nalaze na spratu, uključujući i visoko prizemlje, mogu se koristiti samo za obavljanje administrativno-kancelarijskih djelatnosti, usluge računovodstva, revizije, brokerske usluge, usluge finansijskog konsaltinga, pravnih poslova-advokat, notar i sl., agencijskih djelatnosti, privatne prakse iz oblasti opće i specijalističke primarne zdravstvene zaštite, kozmetičke usluge i djelatnosti slobodnih umjetnika.

Član 12.

(Ograničenja u obavljanju poslovnih djelatnosti)
Ako se u nekoj od ulica ili dijelova ulica na području Općine Hadžići nalazi vjerska ili obrazovna institucija (osnovnog ili srednjeg obrazovanja) u poslovnim prostorijama u tim ulicama odnosno dijelovima ulica u radijusu od 100 m od ovih objekata nije dozvoljeno obavljanje ugostiteljske djelatnosti sa točenjem alkoholnih pića niti djelatnosti koje izazivaju pojave neprikladne mjestu i značaju navedenih objekata.

Član 13
(priređivanje igara na sreću - kladionice, uplatna mjesta)
Priređivanje igara na sreću, propisanih Zakonom o igrama na sreću ("Službene novine Federacije BiH", broj 48/15), Pravilnikom o prostornim, tehničkim i drugim uslovima za priređivanje igara na sreću klađenja ("Službene novine Federacije BiH" broj 23/16) i Pravilnikom o izmjenama i dopunama Pravilnika o prostornim, tehničkim i drugim uslovima za priređivanje igara na sreću klađenja ("Službene novine Federacije Bili" broj 40/16), mogu se obavljati samo u legalno izgrađenim poslovnim prostorima koji posjeduju važeću upotrebnu dozvolu.
Poslovni prostori iz stava 1. ovog člana u kojima se obavlja djelatnost priređivanja igara na sreću klađenja, ne smiju biti na udaljenosti manjoj od 200 metara od vjerskih objekata, te obrazovnih, kulturnih i odgojnih ustanova,  bez obzira na kategoriju u kojoj se poslovni prostor nalazi. 

Ispunjenost uslova iz stava 2. ovog člana utvrđuje općinska Komisija formirana od strane općinskog načelnika.

Ukoliko općinska Komisija mjerenjem utvrdi na terenu da je udaljenost poslovnog prostora u kojem će se vršiti priređivanje igara na sreću klađenja manja od 200 metara od vjerskih objekata, te obrazovnih i odgojnih ustanova, nadležna općinska služba će rješenjem odbiti zahtjev za izdavanje saglasnosti.

Kod utvrđivanja udaljenosti poslovnih prostorija u kojima se priređuju igre na sreću Komisija je dužna uzeti u obzir i naseljeno mjesto, zonu, položaj, gustinu naseljenosti, odredbe Zakona o igrama na sreću, kao i druge elemente koji mogu biti od značaja za donošenje odluke o prihvatanju ili odbijanju zahtjeva za izdavanje odobrenja za obavljanje opisane vrste djelatnosti.

Komisija će nakon obavljenih radnji iz stava 5. ovog člana, u roku od 7 dana sačiniti nalaz i mišljenje o utvrđenom stanju za svaki poslovni prostor pojedinačno i dostaviti ga na razmatranje Općinskom načelniku.

Općinski načelnik će putem Službe za privredu, finansije i inspekcijski nadzor odbiti izdavanje namjenske saglasnosti podnosiocu zahtjeva za priređivanje igara na sreću ili otvaranje novog uplatnog mjesta igara na sreću ukoliko bi otvaranje tog uplatnog mjesta dovelo do povrede odredbi ove Odluke i interesa građana općine Hadžići.

O postojanju smetnji u postupku izdavanja namjenske saglasnosti odlučuje Općinski načelnik nakon razmatranja nalaza i mišljenja Komisije iz stava 6. ovog člana, a sve u cilju zaštite porodice, te mentalnog zdravlja stanovništva.

Odluku koju općinska Služba donese u postupku rješavanja zahtjeva pravnog lica za izdavanje saglasnosti, službenim putem će dostaviti i Federalnom ministarstvu finansija.
Član 14

(Izuzeci od primjene ove Odluke)

Ova Odluka se ne primjenjuje na poslovne prostorije, poslovne zgrade i poslovne centre čija je namjena utvrđena detaljnim planom prostornog uređenja.

Član 15.

(Određivanje namjene koja nije u skladu sa Odlukom)

Izuzetno od odredaba ove Odluke, Općinsko vijeće, na prijedlog Općinskog načelnika može, zbog posebno iskazanog interesa Općine za investiranje u određenoj djelatnosti, utvrditi namjenu drugačije od namjene utvrđene ovom Odlukom.
III - NADZOR

Član 16.
(Nadzor i provođenje odredaba Odluke)

Za provođenje ove odluke nadležni su inspekcijski organi u saradnji sa Službom za privredu, finansije i inspekcijski nadzor i Služba za prostorno uređenje, urbanizam i građenje Općine Hadžići

Nadzor nad provođenjem odredaba ove Odluke vrši Općinski načelnik putem Službe za privredu, finansije i inspekcijski nadzor Općine Hadžići.

IV - KAZNENE ODREDBE
Član 17.

Na korisnike poslovnih prostorija - pravna i fizička lica koji koriste poslovne prostorije suprotno odredbama člana 3., 5., 6., 7., 8., 9., 10., 11., 12. i 13. ove Odluke, primjenjivaće se Odluka o prekršajima protiv javnog reda i mira ( Službene novine Kantona Sarajevo broj 51/18-prečišćeni tekst).

Prihod ostvaren naplatom novčanih kazni propisanih Odlukom o prekršajima protiv javnog reda i mira iz prethodnog stava je prihod Budžeta Općine Hadžići.
V - PRELAZNE I ZAVRŠNE ODREDBE
Član 18.

(Usklađivanje djelatnosti)
Novi korisnici poslovnih prostorija, poslovnu djelatnost mogu obavljati samo u skladu sa odredbama ove Odluke.
Odredbe ove Odluke primjenjivat će se i na zatečene korisnike poslovnih porostorija koji traže izmjenu i proširenje predmeta poslovanja.

Član 19.

(Prestanak primjene važeće Odluke)
Stupanjem na snagu ove Odluke stavlja se van snage Odluka o ograničenju i zabrani obavljanja određenih poslovnih djelatnosti na području Općine Hadžići ( Sl. Novine Kantona Sarajevo broj 14/17 ).
Član 20.
(Stupanje na snagu)
Ova Odluka stupa na snagu danom donošenja, a objaviti će se u Službenim novinama Kantona Sarajevo.

      Predsjedavajući      

Broj: ____________/21.





Općinskog vijeća Hadžići
Hadžići, 30.12.2021. godine
         Almin Bašić

Obrazloženje
I. Pravni osnov

Pravni osnov za donošenje ove Odluke je Zakon o principima lokalne samouprave u Federaciji Bosne i Hercegovine ( Službene novine Federacije BiH broj 49/06 i 51/09 ) i to članovi 8. i 13., kao i član 24. Statuta Općine Hadžići ( Službene novine Kantona Sarajevo broj 15/09, 17/12, 10/13, 14/13-ispravka, 11/18 i 1/20 ). 
Članom 8. Zakona o principima lokalne samouprave FBiH, propisano je da jedinica lokalne samouprave ima vlastite nadležnosti ustanovljene ustavom i zakonom i ima pravo baviti se svim pitanjima od lokalnog značaja, koja nisu isključena iz njezine nadležnosti, niti dodijeljena u nadležnost neke druge vlasti na osnovu ustava i zakona.

Članom 13. Zakona o principima lokalne samouprave, propisano je da općinsko vijeće donosi sve akte kojima se izvršavaju osnovne nadležnosti jedinica lokalne samouprave.

Članom 24. Statuta Općine Hadžići propisano je da Vijeće donosi odluke i druge opće akte, kojima se uređuju pitanja iz samoupravnog djelokruga Općine.
II. Razlozi donošenja
Prema Zakonu o principima lokalne samouprave, jedinice lokalne samouparve su samostalne u odlučivanju o pitanjima iz vlastitih nadležnosti, koje ne mogu biti ograničene ili uskraćene od federalnih ili kantonalnih vlasti, osim u slučajevima i u okvirima utvrđenim ustavom i zakonom.

U vlastite nadležnosti jedinice lokalne samouprave posebno spadaju osiguranje i zaštita ljudskih prava i osnovnih sloboda u skladu sa Ustavom, donošenje programa i planova razvoja jedinice lokalne samouprave i stvaranje uslova za privredni razvoj i zapošljavanje,  utvrđivanje i provođenje politike uređenja prostora i zaštite čovjekove okoline,  donošenje prostornih, urbanističkih i provedbenih planova, uključujući zoniranje, utvrđivanje i provođenje stambene politike i donošenje programa stambene i druge izgradnje, organiziranje efikasne lokalne uprave prilagođene lokalnim potrebama.
Osim ako zakon ne odredi da neku nadležnost treba smatrati povjerenom, nadležnost, ustanovljena ili predviđena zakonom, smatra se vlastitom nadležnosti jedinice lokalne samouprave.

Određivanje rasporeda poslovnih djelatnosti na teritoriju jedinice lokalne samouprave, spada u osnovne nadležnosti jedinica lokalne samouprave, koja se ostvaruje kroz donošenje odluke o obavljanju poslovnih djelatnosti, od strane vijeća kao zakonodavnog organa jedinice lokalne samouprave.

Kroz raspored poslovnih djelatnosti i određivanje kriterija gdje se koja poslovna djelatnost može obavljati, direktno se ostvaruje prva u Zakonu određena nadležnost jedinica lokalne samouprave, a to je zaštita ljudskih prava i osnovnih sloboda građana jedinica lokalne samouprave koja su im zagarantovana svim ustavima u Bosni i Hercegovini.

Rasporedom poslovnih djelatnosti u skladu sa zakonom i planom donesenim od strane ovlaštenog organa, a to je općinsko vijeće, osiguravaju se uslovi života građana u kojima će biti zaštićeno i njihovo pravo na mirno uživanje imovine, ali i pravo na ostvarivanje zarade, kroz obavljanje poslovnih djelatnosti bez ugrožavanja ljudskih prava i osnovnih sloboda drugih.

Kroz planski pristup raspoređivanju poslovnih djelatnosti, kakav se realizuje donošenjem ove Odluke, osigurati će se bolji uslovi za razvoj privrednih i neprivrednih djelatnosti, osiguravanjem pravne sigurnosti za sve učesnike u postupku osnivanja i poslovanja određene djelatnosti, što je jedan od osnovnih ciljeva donošenja ove Odluke.

